
GOUVÈNÈ CUOMO ANONSE OUVÈTI TEREN JWÈT KOMINOTÈ VITAL 
BROOKLYN NAN  

  
Teren jwèt kominotè New Lots School la se dezyèm nan ki ouvè nan yon entèval 

yon mwa  
  

Gade Transfòmasyon yo nan Teren Jwèt Vital Brooklyn nan isit la  
  
  

Jodi a, Gouvènè Andrew M. Cuomo te anonse ouvèti yon nouvo teren jwèt kominotè 
elèv yo te elabore sou kanpis New Lots School la ki sou Hegeman Avenue nan 
Brooklyn. Nouvo teren jwèt la gen ladan yon teren kous atletik, teren baskètbòl, yon 
teren kikbòl, ekipman jwèt, tab jwèt, yon anfiteyat, yon jaden ak wòch pou chita, pyebwa 
pou lonbraj ak ban. Teren jwèt kominotè ki sou kanpis New Lots School lan se dezyèm 
teren jwèt nan yon entèval yon mwa yo transfòme nan dezyèm faz inisyativ Vital 
Brooklyn Gouvènè a ke yo te anonse pi bonè ane sa a. Apati 2020, inisyativ Vital 
Brooklyn lan pral transfòme ywit lakou lekòl pou vin tounen tèren pou jwe, renove 22 
jaden kominotè, epi amelyore kat sant lwazi nan Brooklyn Santral.  
  
“Gras a inisyativ Vital Brooklyn nan, n ap elaji aksè a espas vèt ak detant anplennè, epi 
konsa mete sante ak byennèt moun Brooklyn yo an premye”, Gouvènè Cuomo te 
deklare. “Lè nou fè elèv yo kontribye nan konstriksyon teren jwèt sa a, n ap ede garanti 
li pral satisfè bezwen kominote l ap sèvi a pou jenerasyon k ap vini yo.”  
  
“N ap trase yon nouvo chimen, amelyore kalite lavi a, epi transfòme Brooklyn pou lavni 
gras a inisyativ Vital Brooklyn nan”, Gouvènè Adjwen an Kathy Hochul te deklare. 
“Teren jwèt modèn, san danje, ak aksesib se yon pati santral nan efò nou yo pou 
amelyore katye Brooklyn yo epi ofri timoun yo okazyon amize yo. Sa ki pi enpòtan, lè 
nou fè elèv yo patisipe nan pwosesis konsepsyon an, n ap amelyore eskperyans 
edikatif la.”  
  
Jodi a, Komisè Biwo Pak, Rekreyasyon ak Prezèvasyon Istorik (Office of Parks, 
Recreation and Historic Preservation) Eta New York la Rose Harvey, ansanm avèk 
Direktè The Trust for Public Land nan Eta New York Carter Strickland ak Chèf 
Etablisman P.S. 218 lan Stanley Moise ak Elèv yo, te ouvè teren jwèt kominotè a. Teren 
jwèt la pral sèvi tout katye a, sa gen ladan plis pase 330 elèv yo depi nan preskolè rive 
nan 5yèm ane nan New Lots School ki te elabore teren jwèt la.  
  

https://flic.kr/s/aHsmq3791p
https://www.governor.ny.gov/news/governor-cuomo-launches-phase-two-14-billion-vital-brooklyn-initiative-0
https://www.governor.ny.gov/news/governor-cuomo-launches-phase-two-14-billion-vital-brooklyn-initiative-0


 

 

Nouvo teren jwèt kominotè elèv yo elabore a sou kanpis New Lots la gen ladan eleman 
konsepsyon enfrastrikti ekolojik ki pral redui twoplen dlo lapli ki kapab inonde lari yo epi 
anvayi sistèm egou yo, epi konsa pèmèt dlo ki pa trete a rive nan rivyè yo a bè yo. Pami 
eleman enfrastrikti ekolojik sa yo gen yon teren an gazon ki fèt pou absòbe dlo lapli, 
pyebwa, pave pèmeyab, ak lòt eleman enfrastrikti ekolojik, ki ka kapte jiska yon pous 
dlo lapli pandan tanpèt yo, sa k ap adisyone pou bay plis pase yon milyon galon pa ane. 
Pye bwa yo pral ofri lonbraj epi amelyore kalite lè a, sa k ap rann vil la pi rezistan 
pandan jou cho sezon ete yo ak pwomouvwa sante rezidan yo.  
  
Sèt lakou lekòl an plis nan Brooklyn ki retade pou transfòmasyon pou vin tounen tèren 
pou jwe yo pral fin konplete apati 2020.  
  

• PS 581 Kanpis Winthrop la: 905 Winthrop St. - Ouvè Kounye a  
• PS 145: 100 Noll St. - Ap Ouvri an Ete 2019  
• PS 156 - IS 392: 104 Sutter Avenue - Ap Ouvri an Ete 2019  
• MS 354 - KIPP Academy: 1224 Park Place - Ap Ouvri an Ete 2019  
• PS/MS 377: Alejandrina B De Gautier - 200 Woodbine St. - Ap Ouvri an 

Ete 2020  
• PS 152/315 Midwood HS: 725 E 23rd St. - Ap Ouvri an Ete 2020  
• PS 115 Daniel Mucatel School: 1500 East 92nd St. - Ap Ouvri an Ete 

2020  

  
Komisè Park Eta yo, Rose Harvey te di, “Lè yo gen aksè a teren jwèt sa ede 
ankouraje fanmi ki gen timoun yo pran plis kontak avèk lanati ak plennè. Mwen bat 
bravo pou Gouvènè Cuomo ak patnè nou yo nan The Trust For Public Land dèske yo 
kontinye transfòme teren jwèt yo an enstalasyon modèn pou rezidan yo kapab jwi epi 
dèske y ap enspire lajenès pou li pwofite opsyon detant ki bon pou lasante”.  
  
Carter Strickland, ki se Direktè The Trust for Public Land nan Eta New York, te 
deklare, “Nou fyè selebre ouvèti teren jwèt New Lots la, ki pral revitalize katye a epi 
amelyore sante ak lavi 20,000 rezidan ki kounye a gen yon bèl espas kominotè k ap 
enspire yo pou yo kapab jwe, fè espò, pran kontak avèk lanati, api pale avèk vwazen 
yo. The Trust for Public Land ansanm avèk bann kolaboratè nou yo ouvè 200 teren jwèt 
toupatou nan Vil New York, epi konsa amelyore 200 kominote ak lavi 4 milyon moun. 
Pwojè enpòtan sa a kontribye tou nan inisyativ ‘10-Minute Walk to a Park’ (10 Minit 
Mache ale nan Pak) nou an, ki gen kòm objektif ofri chak Ameriken yon bèl pak san 
danje a yon ti distans lakay li. Gras a patenarya nou an avèk Inisyativ Vital Brooklyn 
Gouvènè a ak bann gwoup kominotè ki fè sa posib yo, plizyè milye rezidan lokal pral 
kapab jwi pak sa a”.  
  
Senatè Roxanne Persaud te deklare, “Sa ankouraje mwen lè mwen wè yon nouvo 
teren jwèt elèv yo elabore nan New Lots School. Youn nan anpil jan Vital Brooklyn ap 
amelyore kalite lavi a pou rezidan yo se avèk nouvo espas pou jèn moun yo jwe, ki pran 
an kont responsabilite nou pou efè nou sou anviwònman an”.  
  
Chèf Etablisman New Lots School la Stanley Moise te deklare, “Nou trè kontan epi 
anchante gen yon nouvo teren jwèt pou elèv nou yo jwi epi pataje avèk kominote eskolè 
a. Depi nan kòmansman rive nan reyalizasyon, yon mèsi espesyal pou tout moun ki te 



 

 

patisipe nan pwojè sa a. Onon PS 213 nou an ak kominote eskolè a ak elèv nou yo, 
mèsi, mèsi”.  
  
Inisyativ 1.4 milya dola Vital Brooklyn Gouvènè Cuomo a ap chache transfòme rejyon 
Brooklyn Santral la lè yo idantifye ak envesti nan espas entegre ki pral ede tabli yon 
paradim nasyonal pou reponn a disparite kwonik yo, tankou vyolans sistemik ak povrete 
andemik nan kominote ki gen anpil bezwen yo. Plan global lan vize aksè ki ogmante a 
espas lib yo ak espas divèstisman yo ki gen ladan ouvèti nouvèl pak eta a ki mezire 165 
ekta ke yo te nonmen an onè a Shirley Chisholm, yon pyonye natif natal Brooklyn ki te 
premye fanm Manm Kongrè Afrikèn Amerikèn, menm jan ak premye fanm ak Afrikèn 
Amerikèn ki te ale nan eleksyon pou Prezidan. Yo ap bay tou 10.6 milyon dola pou ka 
transfòme ywit lakou lekòl pou vin tounen tèren pou jwe kominotè ak espas lib, 3.1 
milyon dola pou transfòme prèske de douzèn jaden kominotè, ak 1.8 milyon dola pou 
ranfòse kat sant divèstisman yo atravè Brooklyn Santral.  
  
Ouvèti jodi a fè pati tou Pwogram Tèren Pou Jwe nan The Trust for Public Land, ki sèvi 
pou kreye tèren pou jwe ki dinamik, edikatif, ak amizan pou timoun lekòl Vil New York la 
yo. Tout teren jwèt The Trust for Public Land yo gen patisipasyon elèv yo nan pwosesis 
konsepsyon an, sa k ap ofri elèv yo aprantisaj pratik nan syans, matematik, ak achitekti 
ki antre nan konsepsyon teren jwèt yo, epi an menm tan ba yo okazyon bay opinyon yo 
sou sa ki nesesè nan lakou rekreyasyon lekòl yo. Elèv yo nan New Lots, ansanm ak 
paran ak vwazen yo, te gen chans pou yo kontribye nan pwosesis konsepsyon teren 
jwèt la.  

